
AMASA-VILLABONAKO ASANBLADA FEMINISTA

KOLABORAZIOAK

365 egunetan borrokatu behar dugu

2 019ko otsailean gaude eta 
ohartzerako, martxoaren 8an 
egongo gara. Aurtengoan, 

Martxoak 8an sistema heteropatriarkal 
kapitalistari planto eginez, greba 
feminista izango dugu, non, 
emakumeok* lanak utzi eta kaleak 
hartuko ditugun.

Ez da erraza izango zaintza lanean 
emakumeok* dugun rola ikusirik, dena 
alde batera utzi eta 24 orduz 
indarkeriari, parekidetasun ezari, 
prekarietateari, sexualitate eredu 
hegemonikoei, lanen sexuaren 
araberako banaketari, kontsumo 
ereduari, familia patriarkalari, 
jakintzen hierarkizazioari, 
arrazakeriari, edertasun kanonari eta 
zapalkuntza guztiei aurre egitea.

Hala eta guztiz ere, ahal dugun oro 
aterako gara kalera argi eta ozen bizitza 
erdigunean jartzera. Gainera, kontuan 
hartu beharra dago lan mundutik 
haratago doan prekarietateari aurre 
egiteko, urteko 365 egunetan borrokatu 
beharra dugula; norberak bizi duen 
espaziotik abiatuz, erantzukizun 
kolektiboa exijituz, emakume* ororen 
bizitza jasangarria lortu ahal izateko. 

Ditugun helburuak lortu ahal izateko 
elkarren beharra dugula onartzea 
ezinbestekoa da.

Amasa-Villabonaren kasuan, 
Martxoak 8ari begira gauzak 
antolatzeko herriko emakume* oro 
deitua dagoen Asanblada feminista 
dago aktibo, baina urtean zehar lanean 
dabilen talderik ere badago. Esaterako, 
Lurgatz Talde Feminista dugu 
egunerokotasunean sistema 
heteropatriarkal kapitalistari aurre 
eginez. 

Azkenik, emakumeok* elkarlanean 
aritzeko espazioaren beharra exijitzen 
ari gara, zeinak, gaur egun ditugun 
beharrak asetzeko hainbat ekintza zein 
jarduera aurrera eraman ahal izateko 
aukera emango lukeen.

Gaur gaurkoz, Lurgatz Taldeak 
Amasa-Villabonako Udalaren partetik 
ez du eskuartean ezertxo eta hala ere, 
kalean izanda ere, ekintzak aurrera 

eraman ahal izateko gai izan da eta 
jarraitzen du izaten. Honek helarazten 
digu zenbaterainoko beharra dagoen 
emakumeok* batu eta elkarlanean 
arituz, sistema honi aurre egiteko. 
Nahiz eta borrokan zehar hainbat 
oztopo izan, Lurgatzek ez du geratzeko 
asmorik eta Udalarekin edo gabe, 
lanean jarraitzeko asmoa du.

Honelako kasuak ez dira kasu 
aislatuak. Talde feministak 
Udalarengandik jaso dituen gutxiespen 
jokabideak txoko ugaritan ditugu 
ikusgai. 

Emakumeok* ezjakintzat eta lelotzat 
jo izan gaituzte baina hori kontrajarriz, 
martxoaren 8an argi utziko dugu 
emakumeok* geratzen bagara, dena 
geratzen dela. Gehigarri, zapalkuntza 
desberdinek gurutzatzen gaituzte eta 
horren aurrean saretze feminista 
ehunduko dugu.

Beraz, argi gera dadila kapitalismoari, 
patriarkatuari, heteroarauari, 
kolonialismoari eta kapazitismoari 
planto egitera goazela eta zaintzaren 
berrantolaketa soziala 
aldarrikatzearekin, paktu sozial berri 
bat eskatzen dugula.

EMAKUMEOK GERATZEN 
BAGARA, DENA GERATZEN 
DA

JON ANDER UBEDA ANDOAIN
Berdintasun saila berria da udal 
administrazioan. Zenbat denbora 
behar izaten da berdintasun iriz-
pide guztiak txertatzen joateko?
Prozesu bat da. Andoainen, 
esaterako, iaz prozesuari ha-
siera eman genion. Gipuzkoa-
ko Foru Aldundiak lagunduta 
egin genuen, eta bigarren urtean 
sartu gara. Lehen fasean oina-
rriak ezarri ditugu: erabaki gune 
batzuk martxan jartzea, mahai 
teknikoa osatzea, prozedura 
komunak direnak aldatzen 
hastea (informazioaren zabal-
kundea, kontratazioak,...) eta, 
segidan, lan-sail bakoitzaren 
politika zehatzetan eragiten 
hastea. Prozesu honen osaga-
rri, formakuntzan sakondu 
behar da.

Genero ikuspegia txertatzeak 
prozesuak aldatzea dakar. Zai-
lena ez da martxan jartzea, 
baizik eta oinarri horiek siste-
matizatzea. Bospasei urte 
beharko direla esango nuke.
Bidean zoazte, beraz. Kosta egiten 
al da?
Aldagai asko daude. Udalaren 
errealitatearen eta lantalde 
teknikoaren perfilaren arabe-
ra asko alda daiteke. Apustu 
politikoa egitea funtsezkoa da, 
garrantzia handikoa. Unean 
uneko gobernuak egiten duen 
apustuaren arabera, berdinta-
sun politiken garapena asko 
alda daiteke. Gipuzkoako Foru 
Aldundiarekin batera eraman 
dugun prozesuan argi ikusi 
dugu, bertan Gipuzkoako he-
rri ezberdinak biltzen ginelako. 

Hor argi ikusten zen: apustu 
politikoa egina dagoen lekue-
tan urrats handiagoak eman 
dituzte. Apustu politikoak Uda-
laren jardunbidean eragiten 
du, zuzenean.

Teknikariek egitasmoari egin 
diezaioketen harrera ere ga-
rrantzia handikoa da. Andoain-
go kasuan ez dago erresisten-
tziarik. Zailtasunak badaude, 
ikasketa prozesua delako, el-
karren artean egin behar du-
guna. Baina ez dago erresis-
tentziarik eta hori oso pozgarria 
da.
Mesfidati dagoenarentzat, zerga-
tik da hain beharrezkoa berdin-
tasun saila Udal batean? 
Politika publikoak herritar guz-
tiengana bideratu behar dira, 
modu berdinean. Udal politi-
ken eraginez berdintasuna 
eskaini behar da. Orain arte, 
Udal politikak neutroak zirela 
uste zen. Demagun, hirigintza 
plan bat egiten da. Kasu ho-
rretan aurreiritzi modukoa 
dago, alegia, hirigintza plan 
batek ez duela genero aldeko 
joerarik. Eta badu. Udalek ba-
liabideak eskaintzen dituzte, 
eta banaketa horretan genero 
ikuspegia txertatzen bada, ber-
dintasuna orduan bermatuko 
da.
Udal dinamikaz harago, sentsi-
bilizazio kanpainak egin behar 
dira. Andoainen, esaterako, urteak 
dira 'Pausoz pauso' kalejira ibi-
laria antolatzen dela. Hain zuzen, 
emakumeen lan ezkutua nabar-
mentzeko egiten den kalejira da. 
Hona iritsi zinenerako martxan 
zegoen ekimen hori. Egitasmo 
horri buruzko zein iritzi duzu?
Emakumeen aldetik sortuta-
ko ekimena da, auto-antola-
keta ariketa izan da. Euren 
filosofiaren arabera, eragile 
ezberdinak inplikatzea lortzen 
dute herri osoaren aldeko 
ekimena antolatuz. Herri osoa-
ren parte hartzea bilatu nahi 
dute. Emakumeek egindako 
lan eta zeregin ezezagun asko 
gizarteratu nahi dituzte, gai-
nera.
Udalak antolatutako egitarauan 
kultur jarduerak nabarmentzen 
dira, hala nola, hitzaldia edota 

Sandra Barrenetxea berdintasun teknikaria da, Urigainen. AIURRI

“Egun, feminista zarela 
esatea ez da lotsatzeko 
moduko definizioa”
SANDRA BARRENETXEA  ANDOAINGO UDALEKO BERDINTASUN SAILEKO TEKNIKARIA

Udal jarduera guztietan genero ikuspegia eta berdintasun irizpideak txertatzeko lanean ari da 
Andoaingo Udala. Alor teknikoan Sandra Barrenetxea da arduradun nagusia

“APUSTU 
POLITIKOA  
EGITEA 
FUNTSEZKOA DA”

“EMAKUMEEN 
KONTSEILUA 
MARTXAN JARTZEA 
AZTERTUKO DUGU"

antzerkia. Horrez gain, jardunal-
di modukoa deitu duzue herrian 
bertan emakumeen kontseilua 
sortzeko beharraz hausnarketa 
egiteko
Berdintasun edo Emakume 
kontseilu bezala ezagunagoak 
dira, legez araututa daudenak. 
Kontseilu hauen funtzioa Uda-
lak alor horretan daraman 
politikan parte hartu ahal iza-
tea da.

Ez dira soilik emakumeen 
ordezkaritzaz osaturiko orga-
noak. Toki batzuetan gizonez-
koek eta emakumezkoek har-
tzen dute parte. Herri mailako 
taldeak, ekimenak eta norba-
nakoak izan daitezke kontsei-
luko kideak. Andoainen Ber-
dintasun saila martxan dagoe-
la ikusita, eta herrian emaku-
mez osaturiko hainbat mugi-
mendu sozial daudela ikusita, 
kontseilu hori sortzeko bal-
dintzak badaudela antzeman 
dugu. Baina emakumeek ho-
rrelako erakunde baten beha-
rra ba ote duten jakin nahi 
dugu. 
Kontseilu horren ahalmena no-
raino iritsi daiteke? Aholkuak 
emateko sortuko da? Ala propo-
samenak egiteko gaitasuna izan-
go du?
Hori erabakitzeko dago. Or-
dezkari sozialen eta ordezkari 
politikoen artean kontseiluaren 
funtzioa zein izango den era-
bakiko da. Izaera ezberdineko 
kontseiluak daude. Hernani-
koak, adibidez, erabakitzeko 
ahalmen handia du. Beste toki 
batzuetan informazioa truka-
tzeko, aholkuak emateko edo-
ta iritzia agertzeko gunea iza-
ten da.
Iazko azaroan Andoainen jardu-
naldi interesgarria antolatu ze-
nuten, biktima diren emakumeen 
erreparazioa ardatz hartuta. Zein 
balorazio egin duzue?
Egunean bertan oso balorazio 
ona egin genuen, eta denbora 
igaro denean, gauza bera pen-
tsatzen jarraitzen dugu. Parte- 
hartzaileen aldetik oso balo-
razio ona jaso genuen. Urrats 
bat aurrera eman dugula iru-
ditzen zait, indarkeriari aurre 
egiteko politika berria ezartze-

ko abiapuntua izan delako. 
Erasoa jasan duten emakumeen 
arreta hobetzen jarraituko dugu, 
eta baita emakume horien 
erreparazioan sakonduz ere.
Erakunde ezberdinen artean zer 
nolako sinergia dago politika ba-
teratuak aurrera ateratzeko ga-
raian?
Sare ezberdinak daude. Ber-
dinsarea aipatu beharra dago. 
EAEko udalen artekoak Ber-
dinsarea izena du, eta udalak 
erakunde horretara atxikitzen 
dira. Gipuzkoa mailan, bestal-
de, espazio teknikoa osatu da. 
Esperientziak trukatzeko eta 
herraminta berriak lantzeko 
guneak dira. Egitasmo pilotoak 
hortik sortu dira. Erreparazioa-
ri buruz Andoainen egin zen 
jardunaldiaren ideia, esatera-
ko, Eudelen aldetik sortu zen. 

Eskualde mailan, gainerako 
erakundeekin harremana ba-
dugu, baina apustu komunik 
ez dago.
Berdintasuna eta feminismoa 
areagotuz doazen heinean, Es-
painian halako inboluzioa soma-

tzen ari da. Andaluziako parla-
mentuan familia hitza berdinta-
sunaren aurretik ipini dute. 
Kezkagarria dirudi.
Emakumeok gure eskubideen 
alde lortzen duguna ez da inoiz 
egonkorra izaten. Krisia sortzen 
den aldiro gure eskubideak eta 
askatasuna bera zalantzan jar-
tzen hasten da. Antzeko tesia 
irakurri nion aditu bati. Zorio-
nez mugimendu feminista oso 
indartsu dago. Eta hain zuzen, 
emakumeen eskubideak mu-
rrizteko saiakera hori hein 
batean horregatik gertatzen 
ari da, mugimendu feminista 
indartsu dagoelako.
Eskubideetan atzera egiteko saia-
kerak mugimendu feminista are 
gehiago hauspotu dezake?
Nik uste dut baietz. Orain in-
darra dago, beste momentu 
batzuetan ez bezala. Lehen 
mugimendu feminista zoko-
ratua zegoen, estigmatizatuta. 
Euskal Herrian, duela urte 
batzuk, emakumeen mundu 
martxako plataformatik mu-
gimendu ezberdinen arteko 

harremanak sustatu eta bata-
sun txukuna lortu da.
Iazko mobilizazioen arrakasta, 
adibidez, ezustekoa izan zen as-
korentzat.
Azpitik mugitzen ari zen zerbait 
azaleratu zen. Nire belaunaldia 
berdintasun legalean hazi zen. 
Hainbat lege onartu ziren gure 
garaian, eta den-dena lortuta 
zegoela pentsatzen genuen. 

Gure ostean etorri diren ema-
kume gazteak beste gako ba-
tzuekin datoz. Feminismoa 
gainbehera zegoenean, belau-
naldi berria iritsi da. Indartsu 
datoz, euren buruaren jabe 
izateko kontzientzia handia-
rekin eta lan egiteko gogo biziz.

Feministak direla harrotasu-
nez diote. Hori gure garaian ez 
zen gertatzen. Nire garaian 
feminista zinela esatea estigma 
modukoa zen. Egungo mugi-
mendu handiaren aurrean, 
garai bateko feministen artean 
ilusioa biziberritu da eta eurak 
ere ekimena hartzen hasi dira.

Hori guztiaz gain, eta ez da-
kit hori guztiz ona edo txarra 
den, feminismoa moda bihur-
tzen ari da. H&M nazioarteko 
arropa markak 'Feminista naiz' 
dioten kamisetak salgai ipini 
ditu, eta hainbat emakume 
ospetsu feminista direla aitor-
tzen hasi dira. Joera horiek izan 
dezakete bere alderdi txarra, 
baina bestalde feminismoa 
erdigunean kokatzea lortu dute. 
Dagoeneko feminista zarela 
esatea ez da lotsatzeko modu-
ko definizioa. Harrotasunez 
adierazten da.
Jauzi kualitatiboa eman da, bes-
talde, eraso sexisten aurka eta 
tratu txarren aurkako kontzien-
tziazioan.
Bai. Indarkeriaren aurka ur-
teetako langintza egon da. 
Jarrera batzuk aldatzen ari dira. 
Lehen, emakumeok ez ikusia-
rena egiten genuen hainbat 
gertaeren aurrean, eta hori 
dagoeneko ez da horrela. Nes-
ka gazteek ez dute hori onartzen, 
eta hor badaude nabarmendu 
beharreko eragileak. Besteak 
beste, mugimendu feminista, 
irakaskuntza, aisialdi eta gaz-
te taldeak...

"ORAINGO GAZTEEK 
FEMINISTA DIRELA 
HARROTASUNEZ 
DIOTE"

“LEHEN FEMINISTA 
GISA DEFINITZEA 
ESTIGMATIZATUA 
ZEGOEN”

Berdintasun sailak Urigain kultur etxean du egoitza nagusia. AIURRI

Bestalde, paradoxikoki, 
muturreko bi egoera sortu 
dira: Alde batetik, gazte batzuk 
ez dakite indarkeria matxista 
identifikatzen. Fisikoa bai, 
baina psikologikoa ez. Esate-
rako, sare sozialen bitarteko 
kontrola. Beste aldetik, neska 
askok eta mutil batzuk, indar-
keria kasu guztien aurrean 
erantzuteko joera oso aktiboa 
hartzen dute.
Martxoaren 8ko greba deialdiak 
arrakasta izan dezakeela uste al 
duzu?
Bai. Ikusteko dago, hala ere. 
Esango nuke hedabide handiek 
ez diotela aurtengoan hain-
besteko zabalkundea emango. 
Azken egunetako informazio 
jarioak greba hauspotu zue-
lako, iaz. 

Aldiz, gizartean, iazko espe-
rientzia errepikatzeko gogoa 
nabaritzen da.
Andoainen, bestalde, emakumeen 
aldeko gizarte sarea errotuta 
dagoela dirudi.
Deigarria da, eta positiboa. 
Azken urteotan emakumeen 
aldeko mugimendua azkartu 
egin da. Urte gutxiko epean 
Zuenaz gain, mugimendu 
gehiago sortu dira. Hots, An-
doaingo Asanblada Feminis-
ta eta gazteen mugimendua. 
Oso poztekoa da hori.

Andoain aldean, gainera, 
Hernani betidanik erreferen-
tzia izan da. Bertan oso mu-
gimendu feminista aktiboa 
dagoelako. Orain Andoainen 
erreferentzia propioa dago. 
Eurak erreferentzia izatea ga-
rrantzitsua da.
Jabekuntza eskolaren ziklo berria 
aurkeztu berri duzue. Parte-har-
tze handia izaten al da?
Bai, iazko parte-hartzea ehun-
dik gorakoa izan zen. Ikasta-
roen inguruan egindako ba-
lorazioan, parte-hartzaileek 
ikastaroak luzeagoak izatea 
eskatzen zuten. Ikastaro ba-
tzuetan hori egin dugu, eta 
horrez gain, baita eskaintza 
zabaldu ere. 

Adin eta profil ezberdineta-
ko emakumeak erakartzea 
sustatu nahi dugu, eta asmo 
hori gauzatzea lortzen ari gara.

Sandra Barrenetxea eta Esti Mujika. AIURRI

Udaberriko  
ikastaroen 
informazioa.

Era guztietako ikastaroak 
antolatu dituzte, beraz, 
udaberri honetarako.
•	Batukada feminista 

ikastaroa: Taldea osatuz, 
musikara gerturatu, beste 
emakume batzuekin 
elkarrekin aritu, ondo 
pasa, irudimena landu, 
espazio publikoa 
okupatu… Arantza 
Vicedo eta Ainara 
Sarasketa izango dira 
dinamizatzaileak.

• Emakumeen esku, 
sendabelarrak: 
Iraganeko emakumeek 
sendatzaile eta 
ezagutzaile moduan 
erakutsitako 
gaitasunetara hurbildu eta 
teoria eta praktika 
uztartuko dituzte. Kris 
Lizarragaren eskutik.

• Denboraren kudeaketa. 
Beti presaka ibiltzearen 
sentsazioaren inguruan 
hausnartu eta irtenbideak 
bilatzeko aukerak 
eskainiko dituzte. Nerea 
Redondoren gidaritzapean.

•	Menopausiaren argiak 
eta itzalak: Aldaketa 
nabariak edo arinak ekar 
ditzakeen garaia izanik, 
autoezagutza eta 
gorputzaren kontzientzia 
hartuko dute. Sexune 
elkarteko Elene 
Jimenezen eskutik.

•	Mendi orientazioa: 
Autonomia lortzeko 
ikastaroa, orientaziozko 
oinarrizko ezagutza 
teoriko eta praktikoak 
jasoko dituzte. Patri 
Espinarren eskutik.

•	Teoria feminista. Ertzetik 
erdigunera bidean: 
gogoeta feministak. 

Emakumeen identitateak 
izendatzerakoan modu 
jarraituan edo tarteka 
sortzen diren marjinalitate 
guztien inguruko gogoeta 
partekatua egingo dute. 
Emagin elkarteko kideek 
eskutik.

•	Ekonomia	feminista:	
Generoak duen dimentsio 
sozioekonomikoan 
sakonduz, feminitatea eta 
maskulinitatea ekonomian 
nola eraikitzen den 
ikusiko dute. Emagin 
elkarteko kideek eskutik.

•	Autodefentsa tailerra: 
Erasoak identifikatu eta 
horiek nola eraikitzen 
diren aztertuko dute. 
Emagin elkarteko kideek 
eskutik.
Azkenik, jatorri anitzeko 

emakumeen elkargune 
multikulturala sortuko dute, 
otsailetik aurrera. Besteak 
beste, osasun fisikoa, 
emozionala eta gure 
herriarekiko errotzea 
hobetzea landuko dituzte, 
Sorburu elkarteko kideek 
dinamizatuta.

Informazioa: Berdintasun 
saila (Urigain etxea, 
943300830. berdintasuna@
andoain.eus).

Jabekuntza eskola Andoainen, 
eskaintza zabala datozen hilabeteetan

XABIER LASA ANDOAIN
Eusko Jaurlaritzako Segurtasun 
Sailak “Don’t be Dummy. Zuk 
ez duzu ordezkorik” kanpaina 
ibiltaria martxan jarri du, tra-

fiko-istripuak saihesteko hel-
buruz. Joan zen urtarrilaren 
22an, Andoainera iritsi zen 
kanpaina. Bastero Kulturgu-
nean, herriko hiru ikastetxee-

tako 15-16 urteko ikasleek, 
lekukotza zuzenak eta gordi-
nak entzun zituzten.

Kotxe istripuak bizimodua 
betiko aldarazi dion Alaitz 

Arbilla gazteak bere lekukotza 
eskaini zuen. 4 urte dituenetik 
gurpildun aulkian bizitzera 
derrigortuta dago. Haiekin 
batera, istripuei erantzuten 
aritzen diren Mikel Zubeldia 
suhiltzaileak eta Jon Iturralde 
eta Lanberto Otermin udal-
tzainek ere parte hartu zuten.

Adi-adi entzuteko moduko 
lekukotza biziak eta gordinak 
eskaini zituzten. Despisteak, 
erabaki okerrak..., une batetik 
bestera egin daitezkeen akats 
txikiak gogotik ordaintzen dira 
errepidean. 

Gazteei begira egindako 
sentsibilizazio kanpaina bada 
ere, gizarte osoari eragiten 
dion arazoa da. Arduraz eta 
erantzukizunez jokatzea, de-
non esku dago.

Errepideko istripuak  
eta ondorio larriak 
saihesteko kanpaina
Herriko hiru ikastetxeetako nerabeek, errepidean gerta daitezkeen istripuak saihesteko lekukotza 
zuzenak jaso zituzten Andoaingo Bastero Kulturguneko auditorioan. Esperientzia errealak jaso 
zituzten, gordinak eta atzera bueltarik ez dutenak. Sentsibilizazioan sakondu behar da

OLAIA ZAPIRAIN   |   ILUSTRAZIOA

ERREDAKZIOA ANDOAIN
Gure zereginen artean bada 
bat garrantzia handikoa: is-
tripuen aurrean arreta ona 
eta azkarra eskaintzea. Udal-
tzaingoa izan ohi da istripua 
gertatu den tokira lehena 
iristen, eta beraz, geu izaten 
gara balorazioa egiten lehenak.
Ba al duzu errepideei loturiko 
istripuren bat gogoan?
Lanean hasi eta gutxira izan 
zen, eta tartean jende ezagu-
na zegoen. Ostiral gaua zen, 
23:00ak aldera. Agustin Leitza 
kalean motorra ikusi genuen, 
Kale Nagusira zihoala. Bi mu-
til ziren eta gidariak ez zera-
man kaskorik. Geltoki alde-
rako norabidea hartu zuen, 
eta gu atzetik abiatu ginen. 
Motorrak abiadura azkartu 
eta geltokia pasa ondoren, 
oreka galdu eta biak lurrera 
erori ziren. Ez ziren mugitze-
ko gai, eta biek ere buruan 
zituzten zauriak. Gidaria larri 
zegoen, eta arazoak zeuzkan 
arnasa hartzeko. Atzean kas-
koa zeraman mutilak odol 
asko galtzen zuen. 16-17 ur-
tekoak ziren biak. Pertsonal-
ki biak ezagutzen nituen. 
Denbora pasa ahala, gidaria 
oso-oso larri zegoela kontu-
ratu nintzen. Pultsu-makina 
jarri zioten lehenik, gero mas-
kara, medikazioa sartzeko. 
Eta handik gutxira morfina. 
Desfribiladorearekin hasi zi-
ren dinbi-danba, baina ez 
zegoen erantzunik. Anbulan-

tziara sartu eta ospitalera 
eraman zuten. Ez zegoen ezer 
egiterik. Hilik zegoen. Bestea 
berriz, larri zegoen; konortea 
galdu arren bere onera etorri 
zen. Ospitalera eraman zuten.

Pentsa dezakezue hor bu-
katzen dela gure lana. Baina 
ez da horrela. Beste lana ge-
ratzen zaigu: familari gertae-
raren berri ematea. Eta hor 
dator okerrena, zer esan, nola 
esan...

Askotan ez zaizkigu hitz 
egokiak ateratzen, momentu 
horietan bereziki. Nola adie-
razi goizeko 03:00etan zain 
dagoen familiarteko horri, 
semea ez zaiola gehiago eto-
rriko. Nola esan istripua izan 
duela, erortzean buruarekin 
espaloia jo, eta seko geratu 
dela. Nola esan hori guztia, 
ezagutzen duzun pertsona 
bati. Kasu hartan, bere amak 
hartu zuen telefonoa. Nik nola 
eta zer esan nion ez daukat 
oso gogoan, baina bere eran-
tzuna bai. Horrelako zerbait 
esango nion: “zure semeak 
moto istripua izan du. Buruan 
kolpea hartu eta ospitalera 
eraman dute. Oso gaizki dago, 
zure beharra dauka”. Esan 
dudan bezala, elkar ezagutzen 
genuen. Amak galdetu zidan 
“Jon, ez al zeraman kaskoa 
jantzita? Beti eramaten zuen 
kaskoa…”. Eta nire erantzu-
na: “ez, atzean zeraman la-
gunari utzi dio”. Hor bukatu 
zen elkarrizketa.

Oso kasu larria benetan. Zein 
gogoeta egin nahiko zenuke?
Istripu baten deia jasotzen 
dugunean, guri ere taupadak 
azkartu egiten zaizkigu. He-
rritar asko ezagutzen dut, eta 
beti etortzen zaizu burura, 
“nor ote da?”,“zer gertatu ote 
da?”... Beti zoaz zalantza ho-
rrekin istripuaren eremura.

Nire aholkua? Arduraz joka 
ezazue. Zentzumena erabiliz, 
legea errespetatuz, norberaren 
eta ondokoaren bizitzari zor 
zaien errespetuarekin jokatuz. 

Gainerakoan, gazteei bi ahol-
ku: bata, garraio publikoa 
erabiltzea, bai trena bai auto-
busa. Eta bigarrena, kuadrillan 
zoaztenean eta autoa hartze-
ra zoaztenean, zuetako batek 
ardura berezia hartu behar 

du: drogarik edo alkoholik ez 
hartzea, eta zentzudun joka-
tzea. Zuengatik eta parez pare 
etor litekeenarengatik. Bada 
esaldi bat: “Edaten baduzu ez 
gidatu”. Eta nik beste bat eran-
tsi nuke: “Gidatu behar badu-
zu, izan zentzudun”.

Segundo gutxitan, dena alda 
litekeelako: Poza eta algarak, 
tristura eta negar bihur dai-
tezke. Eta ez ahaztu, etxean 
zuek noiz etorriko zain egon-
go direla, eta ateratzen zareten 
bakoitzean, gure eta zuen 
etxekoen kezka etxera buel-
tatzea dela. Damuak ez du 
inor sendatzen, ezta berpizten 
ere. Eta horrek daraman zama 
ez da inoiz ahazten. Ondo 
hausnartu gaur ikusi eta entzun 
duzuena. Eta ondo joan”.

Jon Iturraldek, Lanberto Otermin lankidearekin batera testigantza eman zuen.

"Gertukoa nuen 
moto istripuan hil 
zen gaztea"
JON ITURRALDE ANDOAINGO UDALTZAINA

"GIDATU BEHAR 
BADUZUE, IZAN 
ZAITEZTE 
ZENTZUDUNAK"

"DAMUAK EZ DU 
INOR SENDATZEN, 
EZTA BERPIZTEN 
ERE"

ERREDAKZIOA ANDOAIN
Hainbat trafiko istriputan 
ibilgailuak oso kaltetuta ge-
ratzen dira... Zenbaitetan, 
ibilgailuen barruan pertsonak 
geratzen dira, atera ezinik. 
Gure zeregina, kasu horietan, 
kaltetu horiek larrialdietako 
langileen edota Osakidetzaren 
esku ahalik eta egoera onenean 
uztea da. 
Zuen lana hobeto azalduko duen 
kasu erreala azalduko al zeni-
guke?
Kasu ugari konta ditzaket. 
Horietako bat, adierazgarrie-
netakoa, bigarren mailako 
errepide batean gertatu zen. 
Gidari batek ez zuen bihur-
gunea behar bezala hartu, eta 
bere autoa errepidetik atera 
zen. Autobusa zetorkion au-
rrez aurre, eta kotxea haren 
azpian sartuta geratu zen, 
erabat. Gu iritsi ginenean ko-
txearen maletategia besterik 
ez zen ikusten, eta kapotaren 
gainean biktimatako bat ze-
goen. Hura anbulantziako 
erizainen esku utzi genuen. 
Autobus gidariak esan zigun 
autoaren aurrealdean beste 
bi pertsona zihoazela. 

Ez genituen ikusten, ordea, 
ibilgailua autobusaren azpian 
erabat sartuta zegoelako. Ma-
niobra berezia egin behar izan 
genuen; kotxea garabira atze-
tik erantsi, autobusa altxa, 
eta kotxeari tira eginez mu-
gitu genuen. Atzeraka mugi-
tu genuenean, orduantxe 

ikusi genuen gidaria. Ikusi, 
bere eskua eta sorbalda ikus-
ten genuen... arnasa bazuela 
konturatu ginen arte.

Hasi ginen lanean, zauritua-
ri ahalik eta kalterik txikiena 
sortzeko. Atera genuen, nola-
bait, eta anbulantziako kideen 
esku jarri genuen. Ondoren, 
kopilotua atera nahi izan ge-
nuen; autoaren sapaia kendu 
genuenean hilda zegoela kon-
turatu ginen… 

Horrelako kasuetan, pertso-
na bat errepidean hilik gerta-
tzen denean, itxaron egin behar 
izaten da; epailearen bulego-
tik akta egitera etortzen dira, 
gorpua altxa behar da... Orduak 
izan daitezke, hainbat kasutan. 

Aipagai dudan adibide erreal 
horretan, epailearen lana egi-
ten ari ziren bitartean, hilda-
koaren gurasoak etorri ziren. 
Norbaitek esan zien istripua 
izan zela, eta semea tartean 
zegoela, kaltetuta. Ibilgailua-
ren matrikula ere ez zen an-
tzematen, pentsa ezazue zei-
nen kaltetua zegoen ibilgailua. 
Aitak ez zuen kotxe hura se-
mearena zenik onartzen. Eta 
maindire batekin estalia zegoen 
gorpuraino eraman genuen. 
Maindirea altxa genuen, ez 
dizuet kontatuko nola zegoen 
gorpua, zein mailataraino ze-
goen deseginda. 

Gurasoek elkarrekin hitz egin, 
eta errealitatea onartu behar 
izan zuten. Negarra, amorrua, 
oihuak, haserrea, inpotentzia… 

Izan ere, une horietan etxekoek 
ez dute ulertzen zer gertatu 
den, zergatik...

Hori izan zen egun hartan 
gertatu zena. Oroitzapenean 
guraso horien amorrua eta 
samina geratu zaizkit niri. 
Sentimendu horiek adierazten 
direnean, guk ezin dezakegu 
ezer egin.
Zer esango zenieke gida-baime-
na lortu berri duten gazteei?
Gazteak dira, eta bizitza osoa 
dute aurretik. Gauza pozgarri 
asko dauzkate bizitzeko; ta-
malez, zeozer txarra bizitzea 
ere tokatuko zaie. Adi ibili 
beharra dago errepidean, ai-
patu berri dudan antzeko 
egoera batean suertatuz gero, 
akabo. Eta etxekoak geratzen 
dira. Bizirik… Pentsa nola 

egin beharko dioten aurre 
egoera horri, euren bizitza 
guztirako markatuta. Herio-
tzak konponbiderik ez dauka, 
eta haserrea eta amorrua be-
tiko geratzen dira. Familiak 
ez du modu naturalean bizi-
ko gertatu zaiona. Etxeko 
gazte bat aurretik joaten de-
nean, familia suntsituta ge-
ratzen baita. 

Gure saioetan, ikasleei gal-
detzen diet ea nork nahiko 
lukeen horrelako egoera bat 
bizi. Ez da, noski, horrelako 
muturreko egoerarik zertan 
sortu behar. Gazteek zentzuz 
jokatu behar dute, eta errepi-
dean  adi ibili. Kontziente izan 
daitezen, une batean hartu-
tako erabaki okerrak zer no-
lako egoerak sor ditzakeen.

Mikel Zubeldia suhiltzailea. AIURRI

"Semea galdu zuten 
gurasoen samina 
dut oroitzapenean"
MIKEL ZUBELDIA ANDOAINGO SUHILTZAILEA

"AITAK EZ ZUEN 
KOTXE HURA 
SEMEARENA ZENIK 
ONARTZEN"

"MAINDIREA ALTXA 
ETA GORPUA 
ERAKUTSI GENION. 
SEMEARENA ZEN"

ERREDAKZIOA ANDOAIN
Lurrean botata nengoen, bu-
rua alde batera nuela eta nire 
belauna ikusten nun. Horixe 
da gogoratzen dudan lehe-
nengo gauza. Oroitzen dudan 
bigarren irudian, bata zuriz 
jantzitako pertsonak ikusten 
nituen, eta “ez ziztatu, ez ziz-
tatu!” erregutzen niela gogo-
ratzen dut. Hauxe da niri ger-
tatu zitzaidana: Goiz batean, 
lau urte nituela, gosaltzen ari 
ginela arropa garbia zikindu 
nuen. Eskolara joateko auto-
busa galdu, eta nire amak 
eraman ninduen, eskolarako 
tartea laburra baitzen. Ibilgai-
luaren atzealdean nindoan, 
segurtasun uhalik gabe eta 
umetxoen aulkitxorik gabe. 
Amak, zigarroa hartzeko kei-
nua egin zuen, eta nik orduan 
betikoa bota nion: “Ama, ez 
erre!”. Burua altxa zuenerako, 
kamioi bat aurrez aurre zeto-
rren. Haren kontra jo genuen! 
Kotxetik atera nintzen eta 
ondorioa: gurpildun aulkian 
betiko bizi beharra. Ama hil-
zorian geratu zen. Ebakuntza 
eta odol transfusioen ondoren, 
UVItik atera eta fisikoki ondo 
irten zen. Alaba nola geratu 
zen aitortu ziotenean, ordea… 
pentsa!
Zure bizitza betiko aldatu zuen 
istripua izan zen.
Zalantzarik gabe. Lagunekin 
ezin jolastu egoten nintzen 
beti. Oso gaizki pasa nuen eta 
etxera itzultzen nintzenean, 

amari kargu hartzen nion. 
Astakeriak esan izan dizkiot, 
makina bal alditan: “zure errua-
gatik hau!” eta “zure erruaga-
tik beste hori!”. Izugarri da-
mutzen naiz orain, hori dena 
esan izanaz, baina beno… 
Berak beti uzten zidan nahi 
nuen guztia adieraz nezan. 
Pentsatzen dut errudun sen-
titzen zelako izango zela.

Bizkarrezur-muineko lesioa 
dela eta, nire egunerokoa era-
bat baldintzatuta dago. Ko-
munera joateko beharra du-
danean, pixoihala erabiltzen 
dut. Egundoko eragozpena 
da, etxetik atera aurretik kalean 
zenbat denbora pasako dudan 
pentsatu behar baitut. Edaten 
dudana ere kontrolatu beha-
rra daukat. Ohitu naiz bizimo-
du honetara, baina “rollo” bat 
da. Urteen poderioz, lagunak 
hasi ziren mutil lagunekin 
ibiltzen, eta niri mutilek ez 
zidaten begiratu ere egiten. 
Nire artean esaten nuen, “eta 
nik zergatik ezin dut nire la-
gunak bezala ibili, sentitu, 
maitatu…?”. Eguneroko bizi-
tzan eta eguneroko giza-ha-
rremanetan, mila egoera dau-
de gaizki pasa arazten dizu-
tenak. Egoera honetan bizi ez 
denak ezin dezake irudikatu 
ere egin.
Errepideari izua diozula esango 
bazenu, sinetsiko genizuke.
Urte batzutara, gida-baime-
na atera nuen. Ez diot erre-
pideari beldurrik, gidatzea 

gogoko dut. Aitortu behar dut, 
hala ere, kamioien bat aurre-
ratzea egokitzen zaidanean, 
erabat aurreratu arte ez nai-
zela lasai geratzen. Arazoa ez 
dago autoan, errepidean... 
adi joanez gero, zirkulazio 
arauak errespetatuz, ez du 
zertan ezer gertatu beharrik. 
Kontua da kotxea nork eta 
nola gidatzen duen.
Zein hausnarketa egiten duzu?
Nire lesioa ez dakit zergatik 
gertatu zen, soilik kolpeagatik 
izan ote zen, ala laguntzera 
gelditu ziren pertsonek be-
soetan hartzearen ondorioz 
lesioa larriagotu zitzaidalako... 
Nire istorioa labur kontatu 
dizuet, kotxe istripu batek zer 
nolako sufrimendua eragin 
dezakeen ikus ezazuen. 

Txikitan jostailu pila bat 
eduki izan dut, osaba-izebek 
oparituta. Ni nintzen biktima. 
Nire ama, ordea, inoiz ez zuen 
inork biktimatzat hartu. Baina 
nire ustez, bera izan zen istri-
pu hartako biktima nagusia. 
Ez berak, ez nik, ezta kamioi-
lariak ere ez genuen istripu 
hori gertatzerik nahi izan. 
Despiste hutsa izan zen, bai-
na errepidean despisteak ga-
resti ordaintzen dira, eta gero 
ezin duzu atzera egin. Zuek, 
adibidez, azterketaren bat 
suspenditzen baduzue, ba-
daukazue berriro egiteko au-
kera. Errepidean baina, asko-
tan ez dago bigarren aukerarik. 
Eta Eusko Jaurlaritzaren kan-
painak dioen bezala, zuek ez 
duzue ordezkorik.

Alaitz Arbilla gazteak Basteron eskaini zuen lekukotza. AIURRI

Gurpildun aulkian lau 
urterekin izandako 
istripuagatik
ALAITZ ARBILLA ISTRIPUA JASAN ZUEN GAZTEA

"LESIOAGATIK NIRE 
BIZITZA ERABAT 
BALDINTZATUTA 
DAGO"

"EGOERA HONETAN 
BIZI EZ DENAK EZIN 
DEZAKE IRUDIKATU 
ERE EGIN"

10 AIURRI BETERRI-AIZTONDOKO HAMABOSKARIA 2019-02-22

ERREPORTAJEA

12424_24_Aiurri15-Eskualdea-A-Ezker.indd   10 19/02/2019   13:09:41



OLATZ LASA ZIZURKIL
1981eko otsailaren 13an hil 
zen Joxe Arregi; Espainiako 
Polizia Naziolarengandik tor-
turatua izan ostean. 38 urte 
beranduago egiaren aitortza 
eskatzen jarraitzen du familiak.

Herritar ugari bildu zen Arre-
giren omenaldira, otsailaren 
17an. Dantza saioekin hasi 
zuten omenaldia, eta ondoren, 
Igotz Alkorta  eta Ander Otaño 
zizurkildarrek hartu zuten 
hitza. Alkortak bide poetikoa-
ri heldu zion, bere hitzak zu-
zenean Arregiri zuzenduz; eta 
Otañok, berriz, justizian, ai-
tortzan eta egian jarri zuen 
fokua.

Memoria, galtzaileek 
ahantzitako historia liburua 
Esaldi honekin hasi zuen bere 
saioa Igotz Alkortak: "Memo-
ria galtzaileek ahazten duten 

historia liburua omen da". 
Hortik aurrerakoa hikaz egin 
zuen Alkortak, Arregiri zuzen-
duta. "Ia 40 urte geroago herri 
honek badizkik ametsak. Hi-
reak, gureak eta datozenenak". 
Borrokan jarraitzen dutela 
gehitu zuen: "Euskararen al-
deko borrokan, jendarte bi-
dezkoagoa eraikitzeko borro-
kan. Finean, gure hitza entzu-
narazteko borrokan".

Arregik gustuko zituen ekin-
tzak egiten jarraitzen dutela 
adierazi zuen. "Dantzan ere 
jarraitzen diagu; bertsotan, 
lagunartean. Gustuko hituen 
gauza horietan".

Hitz hauekin eman zion 
amaiera bere mintzaldiari  
Alkortak: "Memoria gordina-
ren gainean irribarre bat lan-
datuko diagu. Iritsiko delako 
eguna. Hirea, gurea, herri 
onena".

Memoria, marken bilduma 
"1981eko otsailaren 13an Eus-
kal Herriak bereak sentitu 
zituen Joxeren ubelduak, han-
ka erreak, torturaren marka 
gordina", esanez hasi zuen 
bere adierazpena Ander 
Otañok.

38 urte geroago justiziarik 
ez dela egin salatu zuen. "Mi-
laka torturatuk badute zorio-
nez herriaren aitortza, Uda-
larena, baina gorako erakun-
deek urratsik eman gabe ja-

rraitzen dute". Egia osoa al-
darr ikatzen dute.  "Egia 
guztientzat eta guzti guztien-
tzat". 

Bere hizketa amaitzean, 
Arregiren familiarengana zu-
zendu eta argizaiola piztu 
zuten. "Argizaiolaren argia ez 
delako itzali, eta ez dutelako 
sekula itzaliko". Arregik ames-
ten zuen herri aske eta irriba-
rretsua lortzeko borrokan 
jarraituko dutela adierazi zu-
ten.

Joxe Arregiren omenezko eskultura. AIURRI

Joxe Arregi, egiaren 
aitortza eskatzen 
jarraitzen dute
Udalen babesa badute ere, erakunde nagusien aitortza 
eskatzen dute familiak eta herrikideek

OLATZ LASA AMASA-VILLABONA
Jakina da Beatriz Unzue dela 
Amasa-Villabonako EH Bil-
duren alkategaia. Azaroaren 
23an eman zuten berria Ber-
dura plazan egindako aurkez-
pen ekitaldian.

Otsailaren 15ean, Juan Kar-
los Izagirrerekin, Gipuzkoako  

Ahaldun Nagusia izateko EH 
Bilduren hautagaiarekin, so-
lasaldia egin zuen Aljibean. 
Oihana Iguaran bertsolariak 
egin zituen aurkezpen lanak, 
eta Amasa-Villabona herriak 
dituen beharrez eta EH Bildu-
ren politika ereduaz galdetu 
zion. 

Argi utzi nahi izan du ez due-
la aginte makila hartu nahi. 
Erabakiak herritarrekin batera 
hartuko dituztela argudiatuz. 
Horregatik, koadernoan idazten  
doa  herritarren proposamenak. 

Beatriz Unzue: "Ez dut aginte makila 
hartu nahi, ezta EH Bilduk ere"

Unzue eta Izagirre. AIURRI

Otsailaren 
15eko 
solasaldia 
ikusgai 
ezkerreko    
QR kodigoan.

OLATZ LASA ESKUALDEA
Emakumeok Planto! Lelo ho-
rixe entzungo eta irakurriko 
dugu martxoaren 8an kalera 
ateratzen garenean. Izan ere,  
Emakumearen Nazioarteko 
Eguna ospatuko baita. Aizton-
doko herrietan asteak dara-
matzate lanean Martxoak 8aren 
inguruko ekitaldiak antolatzen. 
Aurtengoan, inoiz baino in-
dartsuago datoz emakumeak 
eta egun bateko aldarria aste 
osora edota hilabete osora 
zabalduko dute zenbait herrik, 
esaterako, Adunak eta Zizur-
kilek.

Solasaldiak, ikus-entzunez-
koak, kalejirak, tailerrak... 
hamaika ekitaldi antolatu di-
tuzte martxoan zehar; beti ere, 
festa giroan eta modu parte-
hartzailean ospatzeko.

Asteasu
Asteasun, zortzi emakume 
inguru ari da Martxoak 8ko 
ekitaldi sorta antolatzen. Egun 
handian, Aiztondoko auto 
karabanara batuko dira. 
08:30ean bilduko dira Villa-
bonako kamioien aparkale-
kuan. 10:30ak aldera Tolosara 
iritsiko dira, eta eguerdirako 

herrira itzuliko dira. Kultur 
Etxearen aurrean ekitaldi be-
rezia egingo dute. Bertan, 
egunaren harira egiten den 
aldarriak duen garrantziaz hitz 
egingo dute. Ekitaldiaren os-
tean, Zizurkilera jaitsiko dira 
Aiztondoko emakumeekin 
batera bazkaltzera. Eta arra-

tsaldean, Donostian 19:00etan 
egitekoa duten manifestazio-
ra joango dira, elkarrekin.

Asteasuko emakume talde-
tik adierazi dutenez, "herriko 
emakumeei gurekin batzeko 
deia luzatzen diegu, Martxoa-
ren 8a elkarrekin ospatu de-
zagun".

Ekitaldiek jarraipena izango 
dute hurrengo egunetan. Mar-
txoaren 9an, kalejiran aterako 
dira herriko emakume trikiti-
lariekin, 12:30ean hasita. On-
doren, Iturriondo jatetxean 
bazkalduko dute, eta arratsal-
dean, dantzaldi karaokea os-
patuko dute.

Martxoaren 10ean, Donos-
tiako Lilatoian hartuko dute 
parte. 09:00etan abiatuko da 
autobusa geltokitik. Autobu-

Asteasuko emakume taldea, Martxoaren 8ko ekitaldiak antolatzeko bileraren aurretik. AIURRI

Martxoaren 8a indartsu 
dator aurtengoan
Auto karabanarekin hasiko dute eguna eskualdeko herri askok. 08:30etatik aurrera Villabonako 
kamioien aparkalekutik Tolosara abiatuko dira karabanan. Ondoren, ekitaldiak, manifestazioak 
edota bazkaria izango dituzte. Donostian egingo den manifestazioan amaituko dute eguna

"ESKURATU ZAPI 
MOREA ETA PARTE 
HARTU GREBA 
FEMINISTAN"

"HERRIKO 
EMAKUMEAK 
ANIMATU NAHI 
DITUGU"

serako izena-emateko zerren-
da Mattin liburu-dendan eta 
Iturriondo jatetxean egongo 
dira. Martxoaren 9ko Bazka-
rirako txartelak ere bertan 
egongo dira 21 eurotan, eta 
gazte langabetuen kasuan 15 
eurotan. Arratsaldean, "Erra-
dikalak gara" ikuskizuna izan-
go da udaletxean, 18:00etan.

Aduna
Aduna izango da lehena Ema-
kumeen Eguneko aldarria 
egiten. Gauerdian, zortzi su-
ziri jaurtiko dituzte plazan, 
eta Udaletxeko balkoian pan-
karta zintzilikatuko dute, au-
rrez herritarrek erabakitako 
leloarekin. Ondorengo ekital-
diak Aiztondoko beste herrie-
kin batera ospatuko dituzte, 
eta Lilatoira ere joango dira.

Martxoaren 15ean, Virginia 
Imazek "La recordadora" ikus-
kizuna eskainiko du kultur 
aretoan, 19:00etan hasita. 
Martxoaren 22an, 36ko gerra 
eta emakumeak ardatz dituen 
Iban Gonzalezen "Ama, nora 
goaz?" dokumentala eskaini-
ko dute  kultur  aretoan, 
19:00etan. Martxoaren 28an, 
haurrei egingo zaie tartea. 
Kantu Kantoi taldeak "Baziren 
behin neska abenturazaleak 
eta mutil abeslariak" ipuina 
eskainiko du Elordi lokalean, 

17:30ean. Egun berean Lila-
toian parte hartu duten adu-
narrek solasaldia eskainiko 
dute kultur aretoan, 19:00etan.

Martxoaren 30ean batukada 
tailerra egingo dute 11:00eta-
tik aurrera. Bazkal-ostean, 
murala pintatuko dute, eta 
herriko plazan herritarrek ar-
gazkia aterako dute lazo mo-
rea irudikatuz. Azkenik, api-
rilaren 6an autodefentsa tai-
lerra egingo dute, egun osoz.

Amasa-Villabona
Gauerdian, Zizurkil eta Villa-
bona batzen dituen zubian 
elkartuko dira zizurkildarrak 
eta billabonatarrak, Emaku-
mearen Nazioarteko Eguna 
iragartzeko. Zarata egingo dute 
horretarako, eta pankarta ja-
rriko dute. 08:30ean auto ka-
rabana antolatu dute kamioien 
aparkalekutik abiatuta; bertan 
Aiztondoko emakumeak ba-
tuko direlarik. 

Eguerdian manifestazioa 
egingo dute Malkar plazatik 
Zizurkilgo Joxe Arregi plazara. 
14:00ak aldera bertan bazkal-
duko dute Aiztondoko ema-
kumeek. Janaria norberak 
etxetik eraman beharko du, 
baina sagardoa eta salda das-
tatzeko aukera ere egongo da, 
horretarako zenbait gizonez-
ko eskaini baitira. 

Arratsaldean, Donostiako 
manifestaziora joango dira 
elkarrekin. Itzuleran, Akelarrea 
antolatu dute Malkar plazan 
22:30ak aldera. Herriko ema-
kume oro eguneko ekimene-
tan parte-hartzera animatzen 
dute.

Zizurkil
Zubimusu zubian ekingo die-
te aldarrikapenei, gauerdian, 
billabonatarrekin bat eginda. 
Eguna argitu denean, auto 
karabanara batuko dira Aiz-
tondoko emakumeekin bate-
ra. Gainerakoan, eguerdian 
manifestazioa egingo dute, 
ondoren eskualde mailako 
bazkaria eta 19:00etarako Do-
nostiako manifestaziora joan-
go dira.

Zizurkildik greba feminista-
ra batzeko aldarria egin dute, 
zapi morea soinean jantziz. 
"Eskuratu zapi morea eta par-
te hartu greba feministan".

Martxoaren 8az gain, aurre-
ko egunetan nahiz ondorengo 
egunetan ekimen ezberdinak 
antolatu dituzte. Martxoaren 
2an Ondarruko Emakume 
Etxea bisitatuko dute, eta egi-
ten duten lanaren berri jasoko 
dute. Ondoren, bazkaltzera 
Lekeitiora joango dira. Udal 
bulegoetan edota Plazida 
Otaño liburutegian eman behar 

da izena. 30 euro ordaindu 
behar dira, eta tokiak izen-
ematearen ordenaren arabe-
ra banatuko dira.

Hurrengo egunean Zinegoak, 
Bilboko Gaylesbitrans 16. Na-
zioarteko Zinema eta Arte 
Eszenikoen Jaialdiko lan ho-
berenak eskainiko dituzte 
Plazida Otaño liburutegiko 
balioanitzeko gelan, 19:00etan.

Martxoaren 14an, Izaro La-
saren "La vida nos llama" li-
buruaren aurkezpena egingo 
dute Plazida Otaño liburute-
gian, 19:00etan hasita.

Larraul
Martxoaren 7an kazerolada 
ibiltaria antolatu dute ema-
kumearen egoera salatzeko 
eta grebaren aldeko aldarria 
egiteko. 20:00etan abiatuko 
dira herriko ostatutik. 

Martxoaren 8an, Aiztondo 
mailako auto karabanarekin 
bat egingo dute. Eta eguerdian 
Asteasuko ekitaldira gertura-
tuko dira. Bazkaria Zizurkilen 
egingo dute gainerako ema-
kumeekin, eta Donostiako 
manifestaziora ere elkarrekin 
joango dira.

Hurrengo egunean, bazkaria 
egingo dute herriko ostatuan, 
eta 18:30ean "Sexijentziak" 
antzezlana ikusiko dute. Lila-
toira ere joango dira 10ean.

Larraulgo emakumeek ere bat egin dute greba feministarekin. AIURRI Zizurkilgo emakume taldeak pintxopotea antolatu zuen otsailaren 15ean. AIURRI

Aztarna
Gure aintzinako arbasoek, 
nahiak eta beldurrak  
kobazuloetako paretetan 
marrazten zituzten 
eskuarekin, nolabait buruan 
zuten hori irudikatzeko

Gaur egungo andoaindar 
batek ere, bultzada 
berdinari jarraituz, kale 
bateko ate zahar batean, 
maitasunaren ikurra 
marraztu du bere desioaren 
lekuko.

Azken finean, helburu 
berdinek mugitzen gaituzte 
milaka urte pasa arren. 

Argazkia eta testua:  
Xabier Alkorta

Datu teknikoak:  
Canon 5d MkII 
Canon 17-40L 
ISO 400   f5,6  1/100

ZU ERE ARGAZKILARI: 
Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

OLATZ LASA ESKUALDEA
Pozik eta esperientzia berriak 
bizkarrean hartuta itzuli dira 
eskualdera Loatzo Musika 
Eskolako ikasleak eta irakas-
leak. Otsailaren 14tik 17ra 
bitartean izan dira Katalunia-
ko Vilafranca del Penedes 
herrian, elkartrukean. Bertako 
ikasleen etxeetan hartu dute 
ostatu eta maiatzaren 2tik 5era 
kataluniarrak etorriko dira 
hemengo ikasleen etxeetara. 
Ainhoa Elizondo Loatzo Mu-
sika Eskolako eskusoinu ira-
kasleak adierazi duenez, "beso 
zabalik hartu gaituzte hango 

ikasleen etxeetan, oso jende 
irekia da. Oso gustura gaude 
egin dugun bidaiarekin".

"Maria Dolors Calvet" du 
izena Vilafranca del Penedes 
herriko musika eskolak. Hiru-
garren urtea da bi musika 
eskolak elkartrukea egiten 
dutena, eta orain arteko es-
perientzia positiboki balora-
tzen dute. "Oso erraza da 
beraiekin lan egitea, beti el-
karlana errazteko gogoa era-
kusten dute. Harreman per-
tsonala ere sortzen da", azal-
du du Elizondok. Orain arteko 
esperientzia ona ikusita, etor-

kizunean ere lankidetzan ja-
rraituko dutela gehitu du.

4 egunetako egitaraua
4 egunetan zehar kontzertue-
tan eta musikaren inguruko 
ekintzetan parte-hartzeaz gain, 
turismoa egiteko tartea ere 
eduki dute. Egun bakoitzeko 
egitaraua prest eraman dute.

Lehen egunean, 19:00ak al-
dera iritsi ziren Vilafranca del 
Penedes herrira, eta bertako 
ikasleek haize tailerreko kon-
tzertua eskaini zieten. Ondo-
ren, ikasle bakoitza zegokion 
familiarekin elkartu zen.

Herria eta inguruak ezagu-
tzeko aprobetxatu zuten bi-
garren eguna. Lehenik, uda-
letxean harrera egin zieten, 
eta ondoren herriko irrati-
telebistan elkarrizketatu zi-
tuzten. Herriko kanpandorrea 
eta museoa ere bisitatu zuten, 
tartean Loatzoko txistu eta 
dultzainako ikasleek kontzer-
tua eskaini zutelarik. Bazka-
laurretik Castellers izeneko 
talde kulturalarekin giza-do-
rreak egiten ikasi zuten.

Arratsaldean, kalejira erral-
doian ibili ziren kaleetan ba-
rrena, bi musika eskolak elka-
rrekin. "Herritar asko gogora-
tzen ziren beste urteetan joan 
izan garela, eta bazekiten 
euskaldunak ginela. Oso giro 
ederra sortu zen, eta eguraldiak 

Otsailaren 14an Loatzo Musika Eskolako ikasleak eta irakasleak Kataluniara joateko autobusean sartu ziren unea. AIURRI

Loatzo-Vilafranca, 
musikak elkartuta
Elkartrukea egin duten lau egunetan Vilafranca del Penedes herria bisitatzeko eta bertako kultura 
ezagutzeko aukera eduki dute Loatzo Musika Eskolako 50 ikasle zein irakaslek, beti ere 
elkarrekin igarotako momentu oro musikaz alaiturik, festa giroan

"ESKERRAK 
GURASOEI BIDAIARI 
GARRANTZIA EMAN 
DIOTELAKO"

ere lagundu zuen", azaldu du 
Ainhoa Elizondok.

Larunbat goiza libre eduki 
zuten, eta Sitges herria bisita-
tzeko aprobetxatu zuten. Ikas-
le bakoitzak zegokion fami-
liarekin bakaldu zuen, eta 
kontzertu bateratua eskaini 
zuten arratsaldean. Entseguak 
luzeak eta nahiko intentsoak 
izan omen ziren; eta kontzer-
tua ere luze samarra irten omen 
zitzaien, baina gustura daude 
lortutako emaitzarekin. 

Ekitaldiaren amaieran opa-
ri trukaketa egin zuten berta-
ko kultur zinegotziarekin eta 
Loatzo musika eskolako lehen-
dakariarekin. Loatzotik sagar-
do kaxak eta gazta eraman 
zituzten, Euskal Herriko pro-
duktuak dasta ditzaten.

Eguna amaitzeko elkarrekin 
afaldu zuten 'Falcons' casteller 
taldeko kideek lokalean.

Azken egunean agurtzeko 
dantzak eskaini zizkieten ka-
taluniarrek eta elkarrekin az-
ken argazkiak ateratzeko apro-
betxatu zuten. 17:30ak aldera 
iritsi ziren Villabonara.

Euskal kultura Kataluniara
Euskal Herriko kulturaren zati 
bat Kataluniara eraman dute 
Loatzokoek. Euskal abeslarien 
zenbait abesti eskaini dituzte, 
esaterako, Kepa Junkerarenak, 
Ken Zazpirenak, Gatiburenak, 
Gozategirenak...

Kalejiran ere bi eskolek el-
karrekin jo zituzten gurean 
ezagunak diren kantuak: Beti 
eskamak kentzen edota Maria 
Jesus. Baita Kataluniako Sar-
danak ere.Katalunian kultura 
zaintzearen garrantziarekiko 
"kontzientziazio handia" da-
goela aipatu du Elizondok. 
"Asko zaintzen dute bertako 
kultura, bai Udaletik eta bai 
erakundeetatik".

Maiatzean kataluniarrak 
Euskal Herrira
Aurrez aipatu bezala, maia-
tzaren 2tik 5era etorriko dira 
Euskal Herrira Vilafranca del 
Penedes herriko ikasleak eta 
irakasleak. Etortzeko gogotsu 
daudela adierazi du Elizondok. 

Oraindik egitaraua guztiz 
erabakita ez dagoen arren, 
Katalunian antolatutako zen-
bait ekintza errepikatuko di-
tuzte, besteak beste bi eskolen 
arteko kontzertu bateratua eta 
kalejira erraldoia. Loatzok 
eskolak dituen herrietan os-
patuko dira ekimenak, horien 
artean daude Amasa-Villabo-
na, Zizurkil eta Aduna.

Turismo gisa, Altzo bisita-
tuko dute, Altzoko Handia 
pertsonaiaren aitzakian.

Gurasoei eskerrak
Loatzo Musika Eskolatik es-
kerrak eman nahi dizkiete 
Kataluniara joan diren ikasleen 
gurasoei erakutsi duten pres-
tutasunagatik:"Eskerrak eman 

nahi dizkiegu gurasoei bidaia-
ri garrantzia eman diotelako, 
eta prest agertu direlako maia-
tzean etorriko diren Katalu-
niako ikasleak etxean hartze-
ko".

Ikastetxeetako irakasleen 
jarrera ere eskertu dute, ikas-
leek egin beharreko azterketak 
egunez aldatzeagatik.

Horretaz gain, Loatzoko bi-
daia babestu duten zortzi 
Udalei ere esker ona adierazi 
nahi diete musika eskolatik.

Loatzo indartuta
17. ikasturtea du aurten Loa-
tzo Musika Eskolak. Zortzi 
herritan ditu eskolak, hala nola 
Amasa-Villabonan, Zizurkilen, 
Adunan, Anoetan, Iruran, Iba-
rran, Alegian eta Altzon. "Beti 
erronka berriak ditugu aurre-
tik. Egoera eta garai berrieta-
ra egokitzen ikasi dugu, proiek-
tu berriak gauzatuz". Azken 
finean, Loatzo herri txikien 
"enbaxadore" bihurtu dela 
gehitu du Elizondok. 

Loatzo Musika Eskolako ikasleek castell-ak egiten ikasi zuten. AIURRI

Loatzo Musika Eskolako eta Vilafranca del Penedeseko musika ikasle eta irakasleek taldeko argazkia atera zuten . AIURRI

ONDARRETA 
IKASTETXEA

GUTUNA

Ondarreta 
ikastetxearen  
50. urteurrena
2019-2020 ikasturtean 
Eskolako 50. urteurrena 
ospatuko dugu. Burutu nahi 
ditugun ekimenen artean 
argazki erakusketa bat dago. 
Horretarako, Ondarreta 
ikastetxearekin harremana 
izan duen orori laguntza 
eskatzera gatoz. Hau dela 
eta, 1969-2002 urte arteko  
argazkiak jaso nahi ditugu. 
Argazkiak Ondarretako 
idazkaritzara ekartzea 
eskertuko genizueke 
(astelehenetik-ostiralera 
09:00/12:30 eta 14:30/16:30). 
Bertan eskaneatu eta 
itzuliko zaizkizue. Korreo 
elektronikoa erabili 
dezakezue ere:  
012779aa@hezkuntza.net. 
Jasotzeko epea apirilak 15 
arte. Aldez aurretik, mila 
esker zuen laguntzagatik.

• Iritzia 
• Postontzia

www.aiurri.eus

EGUZKI TALDE EKOLOGISTA  
ANDOAIN

POSTONTZIA

Eusko Jaurlaritzako Ingurumen sailburu 
Iñaki Arriolak eta Gipuzkoako Foru 
Aldundiko Ingurumen diputatu Jose 

Ignacio Asensiok hainbat lan hidrauliko 
egiteko instituzioen arteko akordio berriaren 
zirriborroa aurkeztu dute, eta horren 
arabera, Andoaingo Ziako errekako edo 
Errekabeltzeko saneamendua berriro 
atzeratuko da.

Kontuan izan behar da 2007an Jaurlaritzak 
eta Aldundiak horrelako akordio bat sinatu 
zutela, 2011 urte bitartean hainbat 
saneamendu-proiektu aurrera eramateko. 
Proiektu haietako bat Andoaingo Ziako 
errekakoa zen. Garai hartako aurrekontua 
3,8 milioi eurokoa zen eta Jaurlaritzak osorik 
finantzatzeko konpromisoa hartu zuen. Ez 
zuen agindutakoa bete, ordea.

2016ko Plan Hidrologiko berrian egin gabe 
jarraitzen zuena gogoan hartu, eta 
aurrekontua eguneratu zuten: 5 milioi euro. 
Haietatik milioi bat behintzat 2021 baino 
lehen inbertitu behar zen, eta gainerakoa 
2022-27 epealdian. Arriolak eta Asensiok 
aurkeztu duten akordio-zirriborro berrian, 
ordea, 2021 baino lehen inbertitu beharreko 
milioi hori ez da agertzen, eta inbertsio osoa 
2027ra atzeratu da. Atzerapen kronikoa 
ikusita, lasai asko esan daiteke Ziako 
errekako saneamendua ia-ia sine die 
atzeratzen dela. 

Beraz, Ziako errekatik datozen ur zikinak 
Oriara zuzen-zuzen isurtzen joango dira, 
behintzat beste hamar urte gehiagoz. 

Eta ez dira, ez, mendian sakabanatutako 
lauzpabost baserrietako ur zikinak. Ziako 
errekak Geltoki, Buruntza, Bazkardo, 

Kaletxiki, Extremadura, Gabriel Aresti, 
Gudarien Etorbidea eta Ama Kandida 
inguruko auzo zein industrialdeetako isuriak 
biltzen baititu. 2012an URAk emandako 
datuaren arabera, orduko hartan 8.100 
biztanleren baliokide ziren (3500 biztanle + 
4600 industriguneetakoak) ur zikinak 
isurtzen ziren Ziakora. Hurrengo urteetan 
biztanle kopurua mantenduko zela 
aurreikusten zen, eta industriguneari 
zegokiona 6.800ko kopuruetara igoko zela. 
Egoera horretara iritsita, beraz, Ziako erreka 
10.300 biztanleren baliokide diren (3500 
biztanleenak + 6800 industriguneetakoak) ur 
zikinak jasaten ari da. Eta industriguneak 
handitzeko asmoa aztertzen ari da Udala. 

2013an Adunako araztegia martxan hasi 
zenez geroztik, Errekabeltzekoa ez da 
Andoainen konpondu gabe geratu den 
saneamendu-arazo bakarra. Baina bai 
larriena, zalantzarik gabe.

Kontuan izan behar dugu, 2007-2011 
akordioaren helburua 2.000 eta 15.000 
biztanle bitarteko herrien saneamendu 
arazoak konpontzea zela. Konpromiso hori 
ez betetzeaz gain, denbora pasa ahala, 
arazoa handitzen eta garestitzen ari da. 

Dirua ez dela arazoa uste dugu, izan ere, 
Eusko Jaurlaritza alferrikako zenbait 
egitasmotan dirua xahutzen ari da egun. 
AHT-a adibidez. Ezinbestekoak diren beste 
egitasmoak bazterrean utziz, ia ahazteraino.

Gauzak horrela, Andoaingo Udalari zera 
eskatzen diogu, atzerapen berria onartezina 
dela adieraztea eta Eusko Jaurlaritzari 
2007an hartutako konpromisoa 
lehenbailehen bete dezala eskatzea.

Ziako errekaren saneamendua

ANDOAIN

JON ZULUETA ANDOAINGO UDAL GOBERNU TALDEAREN IZENEAN

POSTONTZIA

Aurreko Aiurri hamaboskarian 
(532. zenbakia, 2019ko 
otsailaren 8ko argitaratze-data 

duena), Ramon Irazu jauna Andoaingo 
EH Bilduri zuzendu zitzaion, 
Andoaingo Udal Gobernuak (EH 
Bildu) oposizioko Ganemos, Irabazi, 
eta atxikitu gabeko zinegotziaren 
artean adostutako, eta, EAJ-PNVren 
abstentzioarekin onartutako kale-
garbiketaren publifikazioa kritikatuz. 
Beste modu batean esanda, PSE-EEren 
ezezko botoa bakarrik jaso zuen 
proposamen bati buruz. EH Bilduko 
kide eta Udal Gobernuko 
bozeramailea naizenez, erantzuteko 
beharrean naiz.

'Miraria' aipatzen du Irazuk, Udalak 
zerbitzu bat publifikatzearekin urtean 
68.000 euro inguru aurreztuko 
dituelako. Gezurraren susmoa hedatu 
nahian bezala, beste Udalek errepikatu 
beharreko formula bat asmatu bagenu 
bezala egiten du baieztapen hori. 
Datuak estimazioak dira; urte amaieran 
aurrezkia handiagoa edo txikiagoa izan 
daitekeelako. Ikusiko dugu hori 2020ko 
urtarrilean. FCCrekin zerbitzua 
eskaintzeak urteko 212.727,72 euroko 
kostua suposatzen dio Udalari. 
Zerbitzuaren publifikazioarekin 

144.000 eurora jaitsiko da urteko 
kostua. Nola? Horrela: Barredora berria 
25.000 euro (hamar urteko epean 
kantitate hori izango da), mantenua 
18.000 euro, materiala 8.000 euro, 
kamioi bereziaren kontratazioa 8.000 
euro eta bi langileren kontratazioa 
85.000 euro. Gauzak horrela, 68.000 
euro gutxiagorekin garbiketa zerbitzua 
bermatu eta osatuko dugu.

Kaleratzeei buruz, argi utzi nahi dut, 
Udalak ez duela langile bakar bat ere 
kaleratu. FCCk kaleratu ditu. Gogoratu 
behar dugu, Udalak modu 
irregularrean zuela zerbitzu hau 2006. 
urteko irailetik. 6 hilabeterako sinatu 
zen kontratua, luzatu ezin zen 
kontratua zen eta 6 hilabeteak pasa 
ondoren, funtzio horretan geratu zen 
FCC, PSE-EEko Udal gobernuaren 
aginduz. Aurreko agintaldian gaia 
konpontzen saiatu ginen, proposamen 
landu bat aurkeztu zen batzordean eta 
ez genuen gehiengorik lortu (PSE-EE, 
EAJ-PNV eta PP alderdiek kontra egin 
zuten). Eta publifikazioaren 
proposamena bertan behera geratu 
zen. Agintaldi honetan, gaia berrartu 
eta prozesu osoa landu eta gero 
(barredora erosketa prozesu luzea, 
langileen lan poltsa publikoa egin eta 
proposamena berritu), publifikazioa ia 
agintaldi amaieran lortu dugu. 

Gauzak horrela, eta kontraturik ezean, 
Andoaingo Udalak ezin zuela  subrogatu 
ulertu genuen. Horrela aholkatu digute 
zerbitzu juridikoek eta horrela ulertu 

genuen alderdi politiko ia guztiek, eta 
baita Udaleko ordezkaritza sindikalak 
ere (ELAk eta LABek, hain zuzen ere). 
Epaitegiak izan beharko dute hori 
ebatziko dutenak, eta Udalak noski, 
epaia errespetatu. Eta egiari zor, 
Hernaniko Udalaren kasua aipatzea ez 
da gauza bera, Garbitania enpresa 
publikoan kokatu baitzituen langile 
horiek, ez Udalaren egituran. Kasu 
horretan kontratu legal bat zegoen 
indarrean, publifikazioa gauzatu zen 
unean, FCC eta Hernaniko Udalaren 
artean. Ez da Andoaingo kasua izan.

Amaitzeko, deigarria egin zait 
“Andoaingo Bildu"ri egiten zaion 
aipamen iraunkor eta zuzena, 
Iberdrolarekin alderatzeraino.  FCC 
enpresa multinazionalari, aldiz, urtero 
milaka milioiko irabaziak dituenari eta 
bi langile horiek kanporatu dituenari, 
eskaerarik ez; ezta erabakiarekin bat 
egin duten beste alderdi zein 
sindikatuei ere. Ez da gure kasua hori 
izango, eta lehen egunetik FCCri 
eskatu genion  
gauza bera eskatzen diogu lerro 
hauetatik: baduela nahikoa diru eta 
lan karga bi langile horiek bere 
egituran kokatu eta lanpostu duin bat 
bermatzeko.

ANDOAINGO UDALAK  
EZ DU LANGILE BAKAR BAT 
KALERATU

Datuak, mirariak eta karga handiko hitzak

ZERBITZU JURIDIKOEK 
SUBROGAZIOA BAZTERTZEA 
AHOLKATU ZIGUTEN

OLATZ LASA AMASA-VILLABONA
Otsailaren 9an Emakumeen 
Pala Txapelketa Azkarra os-
patu zen, hirugarren urtez, 
Amasa-Villabonako Bearzana 
pilotalekuan. Arratsaldeko 
hiruretan hasi, eta zortzirak 
ingurura arte giro bikaina eta 
atsegina nagusitu zen. Anne 
Maiza entrenatzaileak adie-
razi duenez, "helburua ondo 
pasatzea eta disfrutatzea da, 
eta baita emakumeak pilota-
lekuetan ere bagabiltzala ikus-
taraztea". 

Amaia Gonzalez eta Laura 
Carretero izan ziren aurtengo 

irabazleak, Aitziber Ezeizaren 
eta Edurne Osaren aurka 9 eta 
16ko markagailuarekin. Par-
tidu bakoitzak 8 minutuko 
iraupena eduki zuen, eta gehie-
nez ere 16 tanto egin zitezkeen. 
Finala 16 tantora jokatu zen, 
denbora aintzat hartu gabe.

Oro har, harrera ona eduki 
zuen txapelketak. Hasieran 
jende gutxi bildu zen arren, 
finalaurrekoak jokatzen has-
tean pilotalekua jendez bete-
tzen hasi zen. Lagunen eta 
familiakoen animo oihuak eta 
aholkuak ez zituzten falta izan 
pilotariek.

8 bikote, 16 jokalari 
Maddi Iturbe, Kristina Ezkur-
dia, Naroa Arretxe, Beatriz 
Unzue, Jexuxi Maiza, Iyuya 
Urrutia, Laura Carretero, Ama-
goia Gonzalez, Nahikari Itur-
be, Leire Olasagasti, Aitziber 
Ezeiza, Edurne Osa, Olatz 
Arizeta, Larraitz Etxaniz, Amaia 
Azkue eta Iñaki Etxabe. Palis-
ta horiek hartu zuten parte 
txapelketan, baina beste hain-
batek ezin izan zuten parte 
hartu lan kontuengatik. 

Egun 25 emakume pilotari 
daude Behar Zana Pelota El-
kartean, 12 urteko pilotarie-

tatik hasi, eta 60 urte bitarte-
koetara. Emakumeen artean 
pilota indarra hartzen doala 
azaldu du Maizak: "Lehen 
Tolosan bazen pilotan jokatzen 
zuten emakume taldea. Egun, 
ordea, gehienak Villabonara 
etortzen dira. Eskualdeko he-
rriei dagokienez, Behar Zana 
Pelota Elkartean gaude ema-
kume pilotari gehien".

Laura Carretero
Duela hiru urte, Santio feste-
tako emakumeen pala txapel-
keta ikustera hurbildu zen 
Bearzana pilotalekura Laura 
Carretero. Inbidia eman zion, 
eta pala mundua gertuagotik 
ezagutzea erabaki zuen. "Ez 
nuen sekula pala ukitu ere 
egin, eta eskolan izen-emate-

Pala Txapelketa Azkarrean parte hartu zuten Behar Zana Pelota Elkarteko 16 pilotariak, eta Anne Maiza entrenatzailea. AIURRI

Indarra hartzen ari dira 
emakumeak frontoian
Egun 25 emakume pilotari daude Behar Zana Pelota Elkartean. Pixkanaka hazitzen ari da 
emakume pilotarien kopurua, eta egun eskualdeko emakume gehien biltzen dituen Pelota 
Elkartea izatera iritsi da Behar Zana

"HELBURUA ONDO 
PASATZEA ETA 
DISFRUTATZEA DA"
ANNE MAIZA, ENTRENATZAILEA

ra tentatu ninduen txapelke-
ta hark", aitortu du. Billabo-
natarra da, eta egun Behar 
Zana Pelota Elkarteko eskolan 
hartzen du parte.

Bigarren aldia da Behar Zana 
Elkarteak antolatutako ema-
kumeen txapelketa batean 
parte hartzen duena. Orain bi 
urte hartu zuen parte lehe-
nengo aldiz, eta horretan ere 
irabazi egin zuen. "Lehen ur-
tean hasi-berriaren suertez 
irabazi nuen txapelketa, eta 
aurtengoan ere irabazi egin 
dut". Palaren inguruan sortzen 
den giroa izugarri gustatu 
zaiola gehitu du, oso diberti-
garria dela; eta garrantzitsue-
na kideekin ongi pasatzea dela.

Amaia Gonzalezekin osatu 
du bikote otsailaren 9an joka-
tu zen Emakumeen Pala Az-
karreko Txapelketan. Elkar 
oso ongi ulertzen dutela dio, 
eta bikote izango zirela jakitean 
asko poztu zirela. Elkarrekin 
joaten dira entrenamendu 
saioetara, ordutegiarekin bat 
egiten dutelako.

Txapelketako bikoteen an-
tolamenduari dagokionez, 
gustura agertu da Carretero. 
"Bikoteak nahiko berdinduta 
egon zirelakoan nago. Anne 
Maiza entrenatzaileak osatu 
zituen". Guztiek entrenamen-
duetan ikasitakoa praktikan 

jarri zutela azaldu du. "Eta 
hori da gustatzen zaiguna; 
pala eskolan ikasten ari gare-
na praktikan jartzea". 

Gabonetan Tolosako Beoti-
bar pilotalekuan antolatutako 
Emakumeen Pala Txapelketa 
Azkarrean ere hartu zuen par-
te Carreterok. Aurrera begira 
ez du txapelketa zehatzik be-
gibistan, entrenatzen jarraitu 
eta txapelketak iritsi ahala 
hartuko du erabakia.

Sare sozialetako oihartzuna
Txapelketaren berri momen-
tuan bertan eskaini zuen Aiu-
rrik, Facebook eta Twiterren 
bideoak zabalduz. Kronika eta 
argazkien bilduma zabala ordu 
batzuk beranduago argitaratu 
ziren aiurri.eus webgunean, 
eta baita sare sozial ezberdi-
netan ere.

Facebooken, esaterako, 2.300 
pertsona inguruk bistaratu 
zuen albistea hiru egunetan. 
Instagramen ere oihartzuna 
izan du. Herritar ugarik jaso 
du txapelketaren berri Aiurri-
ren bitartez.

Argazkiak zure mugikorrean
Txapelketako argazki gehiago 
eskuragarri daude aiurri.eus 
webguneko argazkiak atalean 
edota hurrengo QR kodearen 
bitartez, mugikorrean bertan.

Beatriz Unzuek eta bere alaba Naroak ere parte hartu zuten txapelketan. AIURRI Laura Carreterok eta Amaia Gonzalezek irabazi zuten txapelketa. AIURRI

"AURREZ EZ NUEN 
SEKULA PALA 
UKITU ERE EGIN"
LAURA CARRETERO, PALISTA

Edurne Osa zizurkildarra finalaurrekoetara iritsi zen. AIURRI

Laura Carretero billabonatarra, sakearen unean. AIURRI

ESKULANA etxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubedaetxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubeda

MATERIALA:
•	Oskolak.
•	Tipp-ex likidoa.
•	Koloretako errotulagailu

ezabaezinak

Normalki	udan	joan	ohi	gara	hondartzara,	baina	orain	ere	baduzu	
aitzakia	ederra.	Zoaz	marea	behera	denean	eta	bildu	itzazu	itsasoak	
ekarritako	oskolak.	Margotuta,	apaingarri	politak	dira.	

MasKOr	MargOTuaK,	edergarri

1. Hondartzan	aurkituko	dituzun	oskol	guztiak	dira	
baliagarri,	baina	zenbat	eta	leunagoak	eta	argiagoak	izan,	
orduan	eta	errazago	margotuko	dituzu.	Zulotxoa	izanez	
gero,	lepoan	zintzilikatzeko	ere	balioko	dizute.

2. Bildu dituzun oskolak
ilun	samarrak	baldin	
badira	edo	kolore	
biziak	nahi	badituzu,	
tipp-ex	potoa	hartu	eta	
margotu	lehendabizi	
zuriz.	Lehortutakoan,	
ekin	lanari.

3. Horra!	Oskol	
honek	munstro	
aurpegia	du!

1 2

3

ERREZETA etxean egin, argazkia atera eta bidali Aiurrira: diseinua@aiurri.eus                                                 Egilea: Garbiñe Ubedaetxean egin, argazkia atera eta bidali Aiurrira: diseinua@aiurri.eus                                                 Egilea: Garbiñe Ubeda

PUTZURA!

OSAGAIAK: 
•	Txokolatezko natillak, jogurta 

edo konpota eta azukre-pasta 
(Supermerkatu handietan edo 
saltoki espezializatuetan saltzen 
dituzte, kolore askotakoak 
daude).

•	Tresnak: koilara, labana, poto 
zapal bat.

•	Denbora: 10-15 minutu.

Azukre-pasta plastilinaren antzean lantzen da eta kolore egokiak 
lortuz gero, edozein elementu egin daiteke. Ipurdiak gustuko ez 
badituzu, egin ezazu, esate baterako, ahate bat pasta horiz, edo 
igel bat, pasta berdez.  

1. Hartu azukre-pasta. eta egin 
itzazu bi esku, bi oin eta ipurdi bat. 
Azukre-pasta plastilina bezala lantzen 
da. Labana lagungarri izango zaizu 
hatzak egiteko edo bi ipurmasailak 
bereizteko. 
2. Jar itzazu elementuak potoan eta 
ondoren natillaz bete, kontu handiz, 
elementuak zikindu gabe.

2

1

OTSAILAK 22 - MARTXOAK 8

KALDEREROAK

ZIZURKIL 
Kaldereroen desfilea
Pedro Mari Otaño eskolako 
ikasleen kalejira, herrian barrena.
Otsailak 22, ostirala. 15:00.

ANDOAIN 
Kalderero txikien eguna
Ondarreta ikastetxeko ikasleak 
herrian barrena ibiliko dira, Gora 
Kaletxiki txarangarekin.
Otsailak 22, ostirala. 15:00.

Kaldereroen konpartsa
Kaletxiki. 
Otsailak 22, ostirala. 17:00.

ANTZEZLANA

ZIZURKIL 
Antzezlan irakurria
San Millan eskolako umeak.
Plazida Otaño liburutegia.  
Otsailak 23, larunbata. 11:30.

HAUR IKUSKIZUNA

ANDOAIN 
Linbo planeta
Dejabu panpin laborategia.
Bastero Kulturgunea.  
Otsailak 24, igandea. 17:00.

ODOL-EMAILEAK

AMASA-VILLABONA 
Odol-ematea
Anbulatorioa. Otsailak 22, 
ostirala. 18:00-20:30.

MENDI-IRTEERAK

ANDOAIN 
Goizueta-Loizate-Arantza
Euskalduna Mendigoizale 
Taldearekin, bi ibilbide  
aukeran.  

Motza: Lesaka-Igantzi-Arantza. 
Luzea: Goizueta-Loizate-Arantza.
Laboral Kutxa. 
Otsailak 24, igandea. 07:15.

AMASA-VILLABONA 
Villabona-Uzturre-Tolosa
Aizkardi Mendizale Elkartea.
Martxoak 3, igandea.

INAUTERIAK

AMASA-VILLABONA 
Txinatarrak eta historiako 
pertsonaiak
Zubimusu ikastola eta Fleming 
herri eskolakoen emanaldiak.
Zubimusukoak txinatarrez 
mozorrotuko dira eta Flemingoak 
historia|ko pertsonaiez.
Otsailak 28, osteguna. 15:00.

ZIZURKIL 
Indioak
San Millan eskolako kideek 
herrigunean hasiko dute festa. 
15:00ak aldera Elbarrenako 
kalejirarekin bat egingo dute.
Martxoak 1, ostirala. 12:00.

Espazioa
Pedro Mari Otañoko ikasleen 
kalejira eta emanaldia, Joxe 
Arregi plazan. Euria eginez gero, 
Intxaur pilotalekuan.
Martxoak 1, ostirala. 15:00.

Txinatarrak
Zubimusu ikastolako kideek 
emanaldia eskainiko dute, 
txinatarrez mozorrotuta. 
Martxoak 1, ostirala. 15:00.

ADUNA 
Zirkuko pertsonaiak
Kalejira herrian barrena.  
Euria egingo balu, frontoian.
Martxoak 1, ostirala. 14:45.

LARRAUL 
Kirolariak
Kalejiran ibiliko dira, eta 
emanaldia ere eskainiko dute.
Martxoak 1, ostirala. 15:30.

ASTEASU 
Mozorro librea
Eskolatik herrira kalejiran jaitsiko 
dira. 6. mailakoek pregoia botako 
dute Iturriondo jatetxearen 

ondoko etxetik, eta ondoren 
buruhandiak egongo dira.
Martxoak 1, ostirala. 15:00.

EMAKUME EGUNA

ZIZURKIL 
Irteera Ondarroara
Ondarroako Emakumeen Etxea 
bisitatuko dute.  
Martxoak 2, larunbata 

Pintxo pote feminista
Joxe Arregi plaza 
Martxoak 6, asteazkena. 19:00.

Zinegoak
Zinegoak jaialdiko lan onenen 
proiekzioa  
Plazida Otaño liburutegia.  
Martxoak 7, osteguna. 19:00.

ADUNA 
Suziriak
Zortzi suziri jaurtiko dituzte, eta 
udaletxeko balkoian pankarta 
ipiniko dute.
Herriko plaza.  
Martxoak 8, ostirala. 00:00.

"La recordadora" ikuskizuna
Virginia Imazen ikuskizuna.
Kultur aretoa. 
Martxoak 15, ostirala. 19:00.

AIURRI

ESKUALDEA Greba feminista
Eskualdeko herrietan greba feministarako deia zabaldu dute.
Martxoak 8, ostirala. 12:00 / 19:00.

EMAIGUZUE ZUEN EKITALDIEN BERRI. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AMASA-VILLABONA

GUREA ZINEMA

The old man and the gun
Otsailak 23, larunbata.  
19:30; 22:00.
Otsailak 25, astelehena.  
21:00.

ANDOAIN

BASTERO KULTURGUNEA

Green book
Otsailak 23, larunbata.  
19:30; 22:00.
Otsailak 24, igandea. 
19:30.
Otsailak 25, astelehena. 
19:30; 22:00.

ZINEMA

OTSAILAK 22 - MARTXOAK 8

ESKUALDEA 
Greba feminista
08:00 Greba feministaren 
hasiera, Zubimusu zubian. 
08:30 Auto karabana, Villabonako 
kamioien aparkalekutik abiatuta. 
11:00 Karabana Tolosara iritsi. 
12:00 Zizurkil-Villabona 
manifestazioa. 
14:00 Emakumeen bazkaria. 
19:00 Donostiako manifestaziora.
22:30 Akelarrea, Malkar plazan.
Martxoak 8, ostirala. 08:00.

TXAPEL EGUNA

ZIZURKIL 
Txapel eguna
Omendua: Alatzne Etxaburua.  
16:00 Txapeldunen musa. 
17:30 Bukalai dantza taldea. 
19:00 Emakumeen arteko 
herri-kirolak, Zimiterioan. 
Ondoren, trikipoteoa herrigunean. 
21:00 Txapeldunen afaria.
Martxoak 9, larunbata. 

TARTEAN TEATROA

AMASA-VILLABONA Antzerkia
"Guero" antzezlana. Sarrera 12 euro. Aurrez 10 euro Amasan / 
Basajaunen. Otsailak 24, igandea. Gurea Zinema. 19:30.

•	Engraxi	Irarreta	Ugartemendia. Otsailaren 7an,  
Asteasun.

•	Arantxa	Tapia	Aburuza. Otsailaren 12an, Asteasun.
•	Maria	Luisa	Bengoetxea	Etxezarreta. Otsailaren 7an,  

Amasa- Villabonan.
•	Miguel	Maria	Tolosa	Ugalde. Otsailaren 12an,  

Amasa- Villabonan.
•	Maria	Concepcion	Zuriarrain	Irastorza. Otsailaren 18an,  

Amasa- Villabonan.
•	Manuel	Gutierrez	Gonzalez. Otsailaren 8an, Andoainen.
•	Gila	Martinez	Gimenez. Otsailaren 16an, Andoainen.

ZOZKETA

HERIOTZAK

ERREDAKZIOA ANDOAIN
64 aiurrizalek eman dute ize-
na Errigorako produktu sorten 
zozketan. Sariduna 46. zen-
bakia izan da, Ana Iturbe bi-
llabonatarra, hain zuzen ere. 
Zorionak eta gozatu Errigorak 
eskaintzen dituen produktuez.

Udaberrian Errigorak kan-
paina berria jarriko du martxan, 
garaian garaiko produktuekin. 
Hurrengo zenbakietan, beraz, 
Aiurriko harpidedunek Erri-
gorako zozketa berrietan par-
te hartu ahal izango dute.

Ana Iturbe billabonatarrak irabazi du 
Errigorako produktu sorta

Ana Iturbe. AIURRI

Urte 
askotarako!
Zorion itzazu 
lagunak eta 
senitartekoak 
• www.aiurri.eus 

Zorion agurrak 
atalean. 

• Whatsapp bidez: 
619 16 35 37

• diseinua@aiurri.
eus

• Arantzibia 4-5, 
behea Andoain

• Telefono 
zenbakia:  
943 300 732.

ANDOAIN
Jon Loiarte
Ondo legoke 
Errealak 7 gol 
sartzea zure 
zazpigarren 
urtebetetzean.
Zazpi muxu 
zuretzat!

ZIZURKIL
Eñaut Unanue
9 urte egin zituen 
otsailaren 17an.
Zorionak mutil 
handi ta segi beti 
bezain txintxo eta 
jator.Muxu asko.
Etxekoak.

AIA / ANDOAIN
Unax Lopetegi
13 urte otsailaren 
15ean. Horrela 
segi futbolari! 
Zorionak anaia 
Aner eta 
lehengusu 
Oinatzen partetik.

ANDOAIN
Ane Etxezarreta
Anek 4 urte bete 
zituen otsailaren 
16an. Zorionak 
eta muxu 
potoloak etxekoen  
partetik.

AMASA-
VILLABONA
Luar
Luarrek 5 urte 
beteko ditu 
otsailaren 21en. 
Zorionak eta 
muxu handi bat 
etxekoen  
partez. 

ADUNA
Adunako eskolako kideak
Otsailean urteak betetzen dituzuen 
Adunako eskolako lagunei, muxu handiak 
eta zorionak! Ondo pasa

ANDOAIN
Iker Miguez
Martxoaren 26an 
7 urte beteko 
dituzu. Zorionak 
gure etxeko 
erregeari eta  
muxu potoloak 
etxeko  
partez.

ZIZURKIL
Jare
Ez da posible, 
ezin liteke! Urtetik 
urtera gero eta 
sorginago dago 
gure neskatoa. 
Jarraitu horrela. 
4ra iritsi gara! 
Muxu handiak.

ANDOAIN
Egoi
Otsailaren 8an 
gure etxeko 
txikiak urtebete 
egin zuen. 
Zorionak eta 
muxu potolo bat 
etxekoen partez.

ANDOAIN
Naroa
Naroak 4 urtetxo 
bete ditu 
otsailaren 19an. 
Zorionak gure 
etxeko txikiari!!! 
Asko maite 
zaitugu!!! Amatxi, 
aitatxi eta Julen.

ZORION AGURRAK

OLATZ LASA ZIZURKIL
50 haur eta gaztetxo baino 
gehiago aritu da "Umeen he-
rria" erakusketa osatzen. Pla-
zida Otaño liburutegiko lan-
gileak harrituta eta pozik 
daude eskualdeko haurrengan 
eta gaztetxoengan eduki duen 
arrakasta ikusita. Dagoeneko 
hurrengo ekimenean parte-
hartzeko deialdia zabaldu dute, 
eta hasiak dira emaitzak jaso-
tzen. 

Zer da erakusketan ikusiko dena? 
Etorkizuneko bailara edo he-
rri bat ikusiko da. Horixe pro-
posatu genuen misio gisa 
oraingoan. Erakusketa "Mo-
txila ibiltaria" ekimenetik da-
tor. Izena ematen duen fami-
lia bakoitzarentzako motxila 
bat prestatzen dugu etxeko 
txikien adinaren araberako 
produktuak sartuz, hala nola 
ipuinak, jolasak, filmak... Beti 
ere misio bati lotuta, eta orain-

go misioa arkitekturarekin eta 
hirigintzarekin zerikusia due-
na izan da. Urtarrilean jarri 
genuen martxan egitasmoa, 
eta hain harrera ona izan du  
erakusketak, 50. etxea jasotzean 
deialdia eten egin behar izan 
dugula.
Zein helburu du erakusketak?
Helburua haurren sormena 
lantzea da. Etxea eraikitzeko 
plantila eman genien eta hor-
tik abiatuta eraiki dituzte erai-

kinak. Gure lana jasotako 
etxeak antolatzea eta herri 
itxura ematea izan da; kaleak, 
mendiak edota bideak gehituz. 
Bereziki arreta deitu dizun etxe-
rik bada? 
Asko. Librea izan da guztiz. 
Mota ezberdinetako etxeak 
iritsi zaizkigu: Udaletxea, li-
burutegia, bi eskola, gozoki 
denda... Gainerakoak etxe 
arruntak dira. 

Txikienek marrazki gehia-
gorekin apaindu dituzte etxeak, 
eta zaharrenek detaile zora-
garriak gehitu dizkie, esatera-
ko, amona leihotik agurtzen, 
baratzea, pilotalekua... 
Zein adin tarteko haurrek hartu 
dute parte? 
2 urtetatik 12-13 urte bitarte-
koek. Eskualdeko herrietakoak 
izan ohi dira, Asteasu, Larraul, 
Aduna, Zizurkil eta Amasa-
Villabona. Txikienek gurasoen 
laguntza edukitzen dute, eta 
handiagoek bakarrik egiten 
dituzte. Misio bat bete bezain 
pronto hurrengoaren zain 
egoten dira. Oso gogotsu har-
tzen dute parte.
Hurrengo misioa aurreratzerik? 
Eskulturarekin du harremana. 
Munstro bat osatu beharko 
dute. Jada hasi gara munstroak 
jasotzen [kar kar kar]. Hurren-
goa ekainean izango dela au-
rreikusten dugu, ikasturte 
amaieran, oporretara begira 
azkeneko motxilak prestatze-
ko.
Txikiei eta gazteei begira, ekimen 
ugari antolatzen dituzue Plazida 
Otaño liburutegian. Arrakasta 
duten seinale...
Haurrentzako ahal ditugun 
ekimen guztiak antolatzen 
ditugu. Ipuin-kontaketak, esa-
terako, gurasoek antolatzen 
dituzte hilean behin. Jolasak 
ere antolatzen ditugu. Harre-
ra ona duten bitartean ekintzak 
antolatzen jarraituko dugu.

Zizurkilgo familia bat, elkarlanean eraikitako herriari begira. AIURRI

"Ahalik eta ekimen 
gehien antolatzen dugu 
haurrentzat"
IRENE URRUZOLA PLAZIDA OTAÑO LIBURUTEGIKO LANGILEA

Martxoaren 7ra arte egongo da ikusgai "Umeen herria" erakusketa Plazida Otaño liburutegian, 
10:00etatik 13:00etara eta 16:00etatik 20:00etara eta larunbatetan 9:30etatik 13:30etara

